
Dell’AneideCanto iii.





85.





Pò aprenno isso la vocca, ed io l’arecchia,

Da cuorpo me levaje la vermenara,

Dicenno, o Semedeo, già t’apparecchia

Gran ventura lo Cielo, e sciorte rara:

E granceta de chiù, non sulo, e vecchia

Sta nova, che te do, la cofa è chiara,

Giove vole accossì, già lo destino,

Stà saudo, nce vò poco, e stà vecino.






86.





Ora mò chesse arecchie spaparanza,

E quanto dico, a ssa mammoria scrive,

Pe mare, e terra, nfì che à Talia arrive.

Ciert’autre cose pò de chiù ’mportanza,

(Pacientia Anea mio) pe chiù motive

Li Fate m’annasconneno; e Giunone

Hà puosto, a chi le dice, lo taglione.






87.





Tu te pienze, che Talia sia vecina:

Và quanto curre, e ’mpizze! hai da passare

Vh quanta gurfe! e primmo à la marina

De la Secilia puorto hai da pigliare,

E pe lo mare Ausonio l’assassina

Terra de Circe hai pò da costiare;

E d’Avierno lo fieto annasarraje

Primmo, che la Cetà fravecarraje.






88.





Tiene a mente sto signo; arrivarrite

A na bella Marina, e stennecchiata

Na scrofa a ripa à shiummo trovarrite;

Janca comme no panno de colata,

Da trenta figlie vui la vederrite,

Tutte appise a le zizze, attorniata,

Janche comm’essa, e sotta de na fratta

All’ombra de na cercola l’allatta.

